
Тақризи 
муқарризи расмӣ ба диссертатсияи Сафаралиева Манижа Рӯзиевна дар 
мавзуи «Забон ва услуби мақолаҳои публитсистии Садриддин Айнй» 
барои дарёфти дараҷаи илмҳои номзади илмҳои филологй аз рӯйи 
ихтисоси 10.02.01. - Забони тоҷикӣ пешниҳод гардидааст.

Омӯзиши ва таҳқиқи осори публитсистии садаи бистум муҳим ва 

саривақтӣ буда, баррасии хусусиятҳои луғавию семантики, фразеологӣ, 

фонетикӣ, сарфию наҳвй, калимасозӣ ва услубии онҳо ба мо имкон 

медиҳад, ки аз як давраи ташаккулёбии забон огоҳ гардем, зеро забони 

ВАО инъикоскунандаи вазъи забони адабӣ дар ҳар як давру замон 

маҳсуб меёбад. Мавзуи интихобнамудаи диссертант метавонад ба 

масъалаи вижагиҳои услубй ва лексикию грамматикии забони ВАО -и 

нимаи якуми садаи бистум равшанӣ андозад.

Навгонии таҳқиқии диссертатсияи мавриди назар дар он зоҳир 

мегардад, ки бори аввал дар забоншиносии тоҷик хусусиятҳои лексикиву 

грамматикӣ ва услубии мақолаҳои публитсистии Садриддин Айнӣ ба 

таври мукаммал мавриди пажуҳиш қарор гирифтааст. Дар диссертатсия 

мавқеи корбурди калимаҳои аслӣ, иқтибосй, истиоҳоти сиёсӣ-иҷтимой, 

сермаъноӣ, мутазодҳо, воҳидҳои фразеологй, ифодаҳои маҷозй, 

хусусиятҳои ибора, ҷумлаҳои сода ва мураккаб мавриди таҳқиқ қарор 

гирифтаанд. Аз ин рӯ, мавзуи интихобнамудаи Сафаралиева М.Р. 

мубрам ва саривактй буда, дар забоншиносии тоҷик то ҳол пурра ва 

ҳаматарафа мавриди пажуҳиш қарор нагирифтааст.

Мавзуи диссертатсия масъалаи омӯхтанашудаи забони тоҷикиро 

дар бар мегирад. Маводи таҳлилшуда аз мақолаҳои публитсистии 

Садриддин Айнй ҷамъоварӣ гардида, бори нахуст ба риштаи таҳлил 

кашида шудааст. Вобаста ба ин, диссертатсия ба шиносномаи ихтисоси 

10.02.01 - Забони тоҷикӣ комилан мутобиқат мекунад.

Дараҷаи асоснокй ва эътимоднокии таҳқиқи диссертатсионӣ ба 

микдори муайяну кофии маводи таҳқиқ, эътимоднокии сарчашмаҳои 

илмй, дақиқияти маълумоти илмй, таҳлили забонии маводи 

ҷамъоваришуда ва ҳаҷми зарурии интишороти илмй вобаста мебошад.

Нуктаҳои асосии ба ҳимоя пешниҳодшаванда дар 8 банд нишон 

дода шуда, мақсад, вазифаҳо ва мазмуну мундариҷаи таҳқиқоти 

диссертатсионро дар бар гирифтаанд. Хулосаҳои муаллиф муҳтавои 

таҳқиқро ба таври мушахас ва бо тартиби мантиқй инъикос кардаанд. 

Дар диссертатсия корбурд ва вижагиҳои услубии калимаҳои аслй, 

иқтибосй, истиоҳоти сиёсӣ-иҷтимоӣ, сермаъной, мутазодҳо, воҳидҳои 

фразеологӣ, ифодаҳои маҷозй, хусусиятҳои ибора, ҷумлаҳои сода ва 

мураккаб муайян карда шудааст.

Аҳаммияти назарии таҳқиқоти диссертатсионии мазкур дар он 

таҷассум меёбад, ки хусусиятҳои забонӣ ва услубии мақолаҳои 

публитсистии С.Айнӣ бори аввал ба таври васеъ мавриди омӯзиш қарор 

гирифта, натиҷаҳо ва хулосаҳои диссертатсия барои ҳалли масъалаҳои 

назариявии лексикология, услубшиносӣ, наҳвшиносй кӯмак мерасонад.

Аҳаммияти амалии таҳқиқоти диссертатсионй дар он ифода меёбад, 

ки натиҷаҳои онро ҳангоми таълими фанҳои услубшиносй, 

лексикология, наҳв, инчунин дар таҳия ва таълифи барнома ва китобҳои 

дарсии лексикология, фарҳангҳои тафсирӣ ва фразеологӣ, дарсҳои 

лексиониву семинарҳои махсуси лексикология, услубшиносй ва 

синтаксис истифода бурдан мумкин аст.

Диссертатсияи Сафаралиева Манижа Рӯзиевна аз муқаддима, се боб, 

хулоса, рӯйхати адабиёт, иборат буда, ҳаҷми умумии он 191 саҳифаи 

чопи компютериро ташкил медиҳад.

Муаллиф дар муқаддимаи кор мубрамияти мавзуи таҳқиқот, 

дараҷаи азхудкунии он, заминаҳои назариявию методологии рисолаи 

илмй, мақсад ва ҳадафҳои таҳқиқот, объекту мавзуи таҳқиқот, усулҳо, 

марҳилаҳо ва соҳаи таҳқиқот, пойгоҳи асосии иттилоотӣ ва озмоишии 

таҳқиқот, эътимоднокии натиҷаҳои диссертатсионй, навгониҳои илмии 

таҳқиқот, аҳамияти назарию амалии таҳқиқот, нуктаҳои ҳимояшавандаи 

диссертатсия, ҳаҷм ва сохтори диссертатсияро ба таври мушаххас баён 

кардааст.

Боби якуми диссертатсия-“Хусусиятҳои луғавию услубии забони 

мақолаҳои публитсистии Садриддин Айнй” (с. 13-58) унвон дошта аз панд 

фасл ва хулоса иборат аст. Дар фасли якум- “Матолиби муқадимотӣ” 

дойр ба омӯзиш ва таҳқиқи осори назариявй, интихоб ва истеъмоли 

вожаҳо ва унсурҳои грамматикй аз нигоҳи устод Айнй мавриди баррасй 

қарор гирифта, фикру андешаҳои олимону донишмандон таҳлил 

гардидааст.

Фасли дувум “Истифодаи калимаҳои аслй дар мақолаҳои устод 

Айнй” ном дошта, дар мавриди калимаҳои аслй ва мавқеи истеъмоли 

онҳо сухан меравад.

Дар фасли сеюми боби якум- “Қайдҳо дойр ба мавқеи калимаҳои 

арабй дар мақолаҳои публитсистии С.Айнй” унвон дошта, мавқеи 

истеъмоли онҳо мавриди баррасй қарор гирифтааст. Инчунин вожаҳои 

душворфаҳми арабй аз диҳати семантика шарҳ дода шудаанд.

Фасли чорум -“Истилоҳоти сиёсй-идтимой дар мақолаҳои С.Айнй” 

ном дошта, он истилоҳоте мавриди баррасй қарор гирифтаанд, ки дар 

нимаи аввали асри бистум дар истеъмол буданд. Инчунин истилоҳоти 

ин соҳа аз диҳати маъно гурӯҳбанӣ шудаанд.

Фасли панҷум “Калимаҳои кӯҳнашуда ва таърихй” номгузорй 

шуда, муҳаққиқ ин қабати лексикаро аз ҷиҳати маъно гурӯҳбандй 

намуда, ба риштаи таҳқиқ кашидааст, ки долиб мебошад.

Боби дуюми рисола “Хусусиятҳои маъноии унсурҳои луғавй дар 

мақолаҳои солҳои бистуми С.Айнӣ”(с. 59-123) номгузорй шуда, аз шаш 

фасл иборат аст. Дар фасли якум хусусиятҳои сермаъноии калимаҳо 

таҳлил ва баррасй гардидааст. Диссертант дар фасли мазкур мавқеи 

корбурди калимаҳои сермаъно, тобишҳои маъноии онҳо ва мавқеи 

истифодаи онҳоро дар мақолаҳои публитсистй муайян кардааст.

Дар фасли дуюм -“Истифодаи синонимҳо дар мақолаҳои С. Айнй” 

калимаҳои синонимӣ аз ҷиҳати тобишҳои маъноии услубй, баромад ва 

дараҷаи истеъмол мавриди пажуҳиш қарор гирифтаанд.

Фасли сеюми боби дувум- “Мутазодҳо дар мақолаҳои Садриддин 

Айнй” ном дошла, дар ин фасл вожаҳои мутазодӣ аз рӯи маъно тасниф 

ва таҳлил карда шудааст.

Фасли чорум “Гурез аз такрор ва забонзада шудани калима дар 

мақолаҳои публитсистии Садриддин Айнй” номгузорй шуда, дар ин фасл 

ҳунари нависанда дар интихоб ва корбурди воситаҳои забонй бо 

мисолҳо нишон дода шудааст. Дуруст аст, ки устод Айнй дар интихоб ва 

истеъмоли вожаҳо услубй хоси хешро доштанд ва мавқеи корбурди онҳо 

хуб медонистанд.

Фасли пандум дар мавриди корбурди воҳидҳои фразеологй, 

тобиши маъноии онҳо бахшида шудааст. Фасли шашум “Ифодаҳои 

маҷозӣ дар мақолаҳои устод Айнй” ном дошта, ифодаҳои маҷозӣ аз 

ҷиҳати мансубияташон ба ҳиссаҳои нутқ тасниф шуда, мавриди таҳлил 

қарор гирифтаанд.

Боби сеюми диссертатсия “Баъзе хусусиятҳои синтаксисии забонй 

мақолаҳои публитсистии С.Айнй”(с.124-176) унвон дошта, аз ҳафт фасл 

иборат мебошад. Фасли якуми боби мазкур “Хусусиятҳои услубии 

ибораҳои масдарй дар мақолаҳои публитсистии С.Айнй” номгузорй 

шуда, онҳо аз ҷиҳати воситаи алоқа ва маъно таҳлил шудаанд.

Фаслҳои дувум ва сеюм ба корбурди ҷумлаҳои сода, таснифи 

ҷумлаҳои мураккаб, воситаи алоқаи грамматикй дар ҷумлаҳои мураккаб 

бахшида шудааст.

Фасли чорум “Баъзе қайдҳо дойр ба сабақҳои устод Айнй аз 

забономӯзй ва ҳусни баён” унвон дошта, дойр ба сабақҳои устод Айнй 

дар интихоб ва корбурди воҳидҳои луғавй ва грамматикй сухан меравад. 

Диссертант кӯшидааст, ки сабки нигориши нависандаро дар интихоб ва 

корбурди воҳидҳои забои бо далелҳо нишон диҳад ваяк дараҷа 

муваффақ ҳам шудааст.

Фасли панҷум “Воситаҳои муассири нутқ” номгузорӣ шуда, доир 

ба саволии риторики, бандҳои наҳвӣ ва тарзи корбурди онҳо дар 

мақолаҳои публитсистй мавриди баррасй қарор гирифтааст.

Фасли шашум “Ҷумлаҳои саволии риторикӣ” унвон дошта, дар 

мавриди корбурди ин навъи ҷумла сухан меравад.

Фасли ҳафтум “Такрори унсурҳои луғавӣ ва грамматикй дар 

мақолаҳои публитсистии С.Айнӣ” номгузорй шуда, такрори воҳидҳои 

забои ҳачун воситаи муассири нутқ аз ҷиҳати маъно баррасй 

гардидаанд.

Хулосаю натиҷагириҳои муаллифи дессертатсия ба далелҳои 

муътамади забонӣ асос ёфтаанд. Онҳо аз натиҷаҳои таҳқиқи 

диссертатсионй баромада, дар 9 банд ҷамъбаст гардидаанд.

Ба сифати сарчашмаҳои таҳқиқ мақолаҳои публитсистии 

Садриддин Айнй интихоб гардид, ки маводи асосиро онҳо ташкил 

медиҳанд. Асару мақолаҳои чопшуда мазмуну мундариҷаи 

диссертатсияро инъикос мекунанд. Аз рӯйи мавзуи диссертатсия 16 

мақолаи илмй ба табъ расидааст, ки аз ин шумора 8 мақола дар 

маҷаллаҳои тақризшавандаи КОА-и назди Президенти Ҷумҳурии 

Тоҷикистон чоп шудаанд.

Тавсияҳои амалии пешниҳоднамудаи муаллиф дар асоси 

натиҷагириҳои таҳқиқ пешниҳод шуда, дар рушди минбаъдаи илми 

услубшиносй ва лексикологияи тоҷик нақши муҳим мегузоранд. Онҳо 

метавонанд дар муайян намудани вижагиҳои маъной, сохтории воҳидҳои 

лексикй ва грамматикй кумаки амалй расонанд.

Аз мутолиаи диссертатсияи Сафаралиева М.Р. чунин хулоса 

баровардан мумкин аст, ки муҳаққиқ дар натиҷаи саъюу кӯшиш ба 

мақсад расидааст. Таҳлилу муҳокима ва натиҷагириҳои диссертант аз 

ҳар ҷиҳат ҷолиби диққат мебошанд.

Диссертатсияи Сафаралиева Манижа Рӯзиевна таҳти «Забои ва 

услуби мақолаҳои публитсистии Садриддин Айнй» таҳқиқоти 

анҷомёфтаи илмй мебошад.

Дар баробари дастовардҳо дар диссертатсия баъзе камбудиҳо ба 

назар мерасанд:

1. Боби якум -“Матолиби муқаддимавӣ” ном дошла, муҳаққиқ беҳтар 

мебуд, ба масъалаҳои назариявй рӯй меовард,ки сифати кор беҳтар 

мешуд.

2. Дар саҳ. 50, калимаҳои ҷаҳлу нодонй, беилмй, ҷаҳолат ба гурӯҳи 

истилоҳоти мактабу маориф таҳлил ёфтаанд, ки нодуруст аст.

3. Дар диссертатсия вомвожаҳои арабии соир, мустабид, таъбия, 

татабуъро диссертант ба гурӯҳи вожаҳои ҳазмшудаи арабй мансуб 

медонад, ки баҳсталаб мебошад ва ин вожа дар истеъмол нестанд.

4. Калимаи норинҷакро муҳаққиқ таърихӣ номидааст, ҳол он ки он 

имрӯз ба ҳамин ном дар соҳаи ҳарбӣ дар истифода қарор дорад.

5. Дар фасли якуми боби ду калимаҳои cap кардан ва cap бурданро 

таркиби ибораҳои масдарй номидааст, онҳо таркибҳои феълӣ 

мебошанд.

6. Баъзе фаслҳои диссертатсия аз як ё ду саҳифа иборатанд. Хуб 

мешуд, ин фаслҳо якҷоя карда мешуд, фаслҳои дуюм ва сеюм, пандум 

ва шашуми боби се, ки мантиқан ба ҳам алоқаманд мебошанд.

7. Дар саҳифаҳои диссертатсия ғалатҳои услубй, имлой, техникй зиёд 

мушоҳида гардиданд: 12, 13,21,23, 24,25, 26, 45, 4849, 50 ...

Нуқсонҳои зикршуда ба ҳед вадҳ арзиши илмии кори 

диссертатсиониро кам намекунанд. Дар ҳаллу фасли вазифаҳои 

муайяншуда диссертант маводу далелҳои заруриро ба таври васеъ 

истифода мебарад. Муҳаққиқ аз пажуҳишҳо ва адабиёти илмии зарурй 

дар самти таҳқиқоташ хуб огоҳӣ дорад.

Коркарди амалии натиҷаҳои таҳқиқ ва нашри таълифоти илмй ба 

меъёр ва талаботи охирини Комиссияи олии аттестатсионии назди

Президенты Ҷумҳурии Тоҷикистон ҷавобгӯ мебошанд.

Ҳамин тариқ, диссертатсияи Сафаралиева Манижа Рӯзиевна дар 

мавзуи «Забон ва услуби мақолаҳои публитсистии Садриддин Айнӣ» ба 

талаботи бандҳои 32-35-и Тартиби до дани дараҷаҳои илмй, ки бо Қарори 

Ҳукумати Ҷумҳурии Тоҷикистон аз 30-юми июни соли 2021 таҳти рақами 

267 тасдиқ шудааст, ҷавобгӯ буда, муаллифи он барои дарёфти дараҷаи 

илмии номзади илмҳои филология аз рӯйи ихтисоси 10.02.01. - Забони 

тоҷикӣ сазовор мебошад.

Муқарриз:

Доктори илми филология, мудири 

кафедраи забони тоҷикии МДТ 

“Донишгоҳи давлатии тиббии Тоҷикистон 

Ба номи Абуалӣ ибни Сино” Низомова С.Ф.

Суроға: 734003, ш. Душанбе, '

Н. Сино, маҳаллаи Навбаҳор, хонаи 622

Тел:935154029

E-mail:sanobarnizomova66@gmail.com

Имзои Низомова С.Ф.-ро тасдиқ мекунам:

Сардои Раёсати Рушди кадрглиМДШх

“Донишгоҳи давлатии тиб^Д^^О^к^вдм-ба. / 

номи Абуалӣ ибни Сино Сафаров Б.И.

Суроғаи муассиса: 

734003, ш. Душанбе, 

кучаи Сино 29-31;
/7

тел:446003977; факс 2353496

E-mail:info@tajmedun.tj

Web: WWW. tajmedun.tj

